
1. Вовед
1.1. Ошти информации поврзани со културната политика на земјата
Република Северна Македонија стана независна држава на 8 септември 1991 година. Земјата стана членка на Советот на Европа (CE) во 1995 година (сите преземања од страна на Република Северна Македонија поврзани со Советот на Европа се наведени во Анекс 1).
Таа е кандидат за пристапување кон Европската Унија од 2005 година. На 26 март 2020 година Советот на Европа ја одобри одлуката за отворање на преговорите за пристапување со Северна Македонија. Земјата стана членка на НАТО во март 2020 година. Бројот на населението во земјата изнесува 2 076 255 (2019). Според последниот попис на населението спроведен во 2002 година: 64,17 % се Македонци; 25,17 % се Албанци; 3,5 % се Турци; 2,66 % се Роми; 0,48 % се Власи; 1,78 % се Срби; 0,84 % се Бошњаци; 1,04 % се други.
Процентот на домаќинствата со интернет-пристап е зголемен за 11 % меѓу 2014 и 2018 година (79,3 %) и мобилна широкопојасна пенетрација која покрива 61 % од населението. Компаниите сѐ уште се соочуваат со рестрикции во поглед на фиксен широкопојасен пристап (19,4 % во 2018 година  во споредба со 17,2 % во 2014 година). 

Министерството за култура (МК) доделува јавни средства за култура врз основа на Годишен план. Распределбата на севкупниот државен буџет на различни сектори е пропишана со закон (годишен закон за државен буџет). Буџетот на Министерството за култура на Република Северна Македонија во 2021 година изнесува 3 276 430 000 денари (53 милиони евра). Буџетот за култура во однос на целиот буџет на Република Северна Македонија изнесува 1,23 % и во споредба со буџетот за 2020 година е намален за 10 000 000 денари (околу 162 000 евра).
Буџетот за култура финансира проекти од национален интерес и капитални (инфраструктурни) инвестициски проекти. Износот на средствата што се доделени за финансирање проекти од национален интерес изнесува 970 100 000 денари (околу 15,5 милиони евра), а износот на средствата наменети за финансирање капитални проекти е 217 000 000 денари (околу 3,5 милиони евра). Министерството има 144 вработени лица.

Не постојат достапни податоци за локалните или за општински трошоци во рамките на културата (33 локални институции се поддржани од страна на централната власт). Следејќи го процесот на децентрализација во 2004 година, кога мрежа од институции од областа на културата биле префрлени од национално на локално ниво, Владата решила да го продолжи процесот на финансиска поддршка на овие институции. Министерството за култура, исто така, потпишало билатерални договори за културна соработка со над 50 земји.

Општите статистички податоци што се достапни за културата и за креативниот сектор во Република Северна Македонија го даваат следново:

· Вработувањата во културата изнесуваат 3,1 % (23 000 лица) од севкупната вработеност на Република Северна Македонија. 60 % од вработените во културата имаат терцијарно ниво на образование во споредба со 25 % од вкупната вработеност (Евростат 2018).
· Културните претпријатија сочинуваат 3,8 % од нефинансиската деловна економија. Вкупната додадена вредност на факторот за трошоци на претпријатијата од областа на културата изнесува 86 милиони евра – 2,3 % од вкупната нефинансиска деловна економија. Прометот изнесува 213 милиони евра – 1,2 % од вкупниот износ на нефинансиска деловна економија (Евростат 2015).
· Најголемиот процент (70 %) од производите на ЦЦИ (ССI) е наменет за странските пазари, додека 29,4 % од производите се наменети само за домашниот пазар. Извозот се реализира преку институциите (25,9 %), поединечно (20,7 %) или преку компании (19 %). 

·  Во 2015 година, 25 % од граѓаните на Република Северна Македонија учествувале во културни активности во претходните 12 месеци (Евростат). Земјата прави околу 10 играни филмови годишно – поголемиот дел (80 %) се финансирани како меѓународни копродукции. Пазарниот удел на најдобрите три филмски дистрибутери од Република Северна Македонија е повеќе од 60 %.

Инфраструктурата на земјата од областа на културата, а во насока на културното наследство, вклучува 11 200 објекти што се регистрирани како дел од недвижното културно наследство (4421 археолошки наоѓалишта, 1726 цркви и манастири со над 150 000 квадратни метри фрескоживопис и сл.) и 500 000 музејски парчиња. 
Во земјата има 32 музеја (21 национален) (2018), 27 театри (2017) и 14 кина
. 
1.2. Релации со Советот на Европа и со другите меѓународни организации

Во 2003 година Советот на Европа (СЕ), во соработка со Европската Унија, предложи Регионална програма за култура и  државно наследство во Југоисточна Европа. Овде беше опфатен и Љубљанскиот процес
 кој донел значителни социоекономски, институционални и политички придобивки преку дејствување на над 220 споменици и локалитети. Советот за регионална соработка го надгледува овој проект од 2011 година (Љубљански процес 2).
Во 2010 година беше организирана Министерската конференција на Советот на Европа на тема „Општествената вредност на културното наследство во Европа“, кога Република Македонија претседаваше со Комисијата на министри на Советот на Европа. Оваа конференција беше силен поттик за соработка меѓу земјите кои играат водечка улога во промоцијата на нови и одржливи методи за зачувување и употреба на културното наследство. Беше усвоена Агендата во Скопје за следење на тековните проекти од страна на Советот на Европа. Република Северна Македонија ја потпиша Pамковната конвенција на Советот на Европа за вредноста на културното наследство за општеството (Фарска конвенција) 
 и беа промовирани принципите на регионалната соработка, воспоставувајќи го Советот на министри за култура на регионот на Црното Море и Јужен Кавказ. Тригодишната програма од Агендата во Скопје силно го охрабри спроведувањето на Фарската конвенција преку опипливи конвергентни активности во развивањето на регионални соодветни проекти. Оваа група проекти го вклучи Љубљанскиот процес 2: рехабилитирање на нашето заедничко наследство, локалните развојни пилот-проекти и пилот-проектот за рехабилитирање на културното наследство во историските градови, спроведен во земјите потписнички на Киевската иницијатива. 
Република Северна Македонија е членка на УНЕСКО од 28 јуни 1993 година. Ратификуваше различни конвенции вклучувајќи ги Конвенцијата за заштита и промоција на разновидни културни изрази (2007) и Конвенцијата за заштита на нематеријално културно наследство (2006). Меѓу 2016 и 2017 година, програмата за партиципирање на УНЕСКО одобри 5 проекти во кои учествуваше Република Северна Македонија вклучувајќи еден регионален проект. Регионот околу Охридското Езеро е локалитет од светско наследство од 1979 година. Битола стана креативен град на филмот на УНЕСКО во 2015 година (дел од мрежата на креативни градови на УНЕСКО). Земјата е вклучена во aкцијата на УНЕСКО и на Европската Унија за борба против недозволена трговија со културни добра. 
Европската Унија (ЕУ) досега го поддржа учеството на земјата во 12 ЕУ-програми со  финансиски средства во износ од 57,7 милиони евра, вклучувајќи ги: Еразмус +, Креативна Европа, Програмата за конкурентност на претпријатија, мали и средни претпријатија (ПКПМСП), Хоризонт 2020, Царина 2020, Фискалис 2020 и Европа за граѓаните.
Република Северна Македонија се труди да го извлече максимумот од финансирањето на Европската Унија, да го поддржи културниот и креативниот сектор: нејзините културни оператори беа вклучени во 68 проекти на Креативна Европа меѓу 2014 и 2020 година (како проектен координатор за 45 вакви проекти).
Преку Инструментот за претпристапна помош на Европската Унија (ИПА), Генералниот директорат за соседски преговори и преговори за проширување од Европската комисија ја финансира потпрограмата во рамките на културата Креативна Европа – Проекти за соработка од Западен Балкан. Со програмата управува Генералниот директорат за образование, млади, спорт и култура со вкупен буџет кој се проценува на 5 милиони евра. Резултатите од првиот повик беа објавени на 30 јули 2020 година. 
Тринаесетте апликации што беа избрани вклучуваат 11 организации од областа на културата од Република Северна Македонија 
 (од вкупно 77 организации корисници).
Организации од Северна Македонија управуваат два проекта: „Патиштата на хероите“ (395 183 евра) – Македонски народен театар и „Извонредна корпорација водена од раскази за ширење на културното наследство на Западен Балкан“ (338 055 евра), со кој управува Центарот за асоцијации за општествени иновации Блинк 42-21.
Инструментот за претпристапна помош на Европската Унија (ИПА) упатува на важноста на културната димензија (особено во однос на други балкански држави, како и на локално ниво). ИПА 2 (2014 ‒ 2020) наведува: „Културното наследство во голема мера останува недоволно искористено, додека креирањето на политики на паметен начин може да го искористи територијалниот културен потенцијал  за општествено-економска благосостојба на локалните заедници, туристите и посетителите, притоа давајќи придонес кон општествено-економскиот раст на регионите, како и поттикнување на конкуренцијата меѓу културните индустрии во регионот. 

Спроведувањето на ИПА 2 е во тек. Планирањето на средствата од програмата ИПА 2 е успешно завршено, а пакетот финансиска помош за земјата изнесува 633 милиони евра. Од овој износ, 214 милиони евра се веќе договорени до крајот на 2019 година. Министерството за култура допрва треба да го искористи максимумот од оваа можност за финансирање за да го поддржи развојот на културниот и креативниот сектор, особено да ги спроведе приоритетите на ИПА, како што се: „поттикнување на туризмот, културата и националното наследство“ и културната размена со соседните земји. (Interreg/IPA funding).

Некои други меѓународни културни иницијативи вклучуваат:

· Југоисточно европско наследство (ЅЕЕ) 

· Совет на министрите за култура на Југоисточна Европа (CoMoCoSee)

· Берлински процес

2. Целта на рецензијата
Оваа рецензија беше направена по барање на Министерството за култура со цел да се разгледаат опциите за политика за подобра координација меѓу целите на Министерството за култура за поддржување на културното наследство на државата и нејзиниот културен и креативен сектор.
Според сегашниот Закон за културното наследство (2004), заштитата на културното наследство е одговорност на 9 национални установи:

· 1 установа за управување со културното наследство;
· 3 установи кои се конзерваторски центри; 
· 5 установи (Завод за заштита на спомениците на културата и музеј – Битола, Завод за заштита на спомениците на културата и музеј – Прилеп, Завод за заштита на спомениците на културата и музеј – Охрид, Завод за заштита на спомениците на културата и музеј – Штип и Завод за заштита на спомениците на културата и музеј – Струмица). Овие институции функционираат како хибридни институции кои истовремено работат и со заштита на недвижно наследство, како и со музејски и галериски активности. 
Буџетот за 2021 година воспостави нова буџетска линија „Загрозено културно наследство“ заради давање приоритет на заштитата на значајни материјални споменици на културата. За оваа намена се распределени 12 000 000 денари или речиси 200 000 евра. Овој фонд поддржува итни активности чија цел е заштитата, конзервацијата и поправката на значајни споменици што се сметаат за репрезентативно материјално наследство. Во 2021 година се наведени 6 вакви споменици. Се подготвува нов Закон за културното наследство. 
Националната стратегија за културен развој (2018 – 2022) предвидува подготовка на ново законодавство, како и ревизија на статусот и улогата на Управата за заштита на културното наследство. Истовремено, Националната стратегија за културен развој сѐ уште е во рана фаза од спроведувањето и работата треба да се интензивира и да го поддржи растот на културниот и на креативниот сектор во државата. 
Во Република Северна Македонија останува да се направи мапирање на економската и на општествената значајност на културниот и на креативниот сектор. Развивањето на Националната стратегија за културен развој ќе води до консултативен процес со секторот (претпријатија, невладини организации) кои се желни да партиципираат во спроведувањето. 
Во споредба со претходниот буџет, буџетот за 2021 година има двојно повеќе средства за култура и европска интеграција. 

Средствата поддржуваат проекти што се однесуваат на административна реорганизација на културните институции во согласност со принципите на јавната администрација подготвени од страна на Европската Унија. Тие, исто така, поддржуваат кофинансирање на сите локални проекти кои добиле одобрување во рамките на програмата за Креативна Европа, како и во согласност со Европската агенда за Западен Балкан во доменот на културата. Приоритетот е да се поддржи интеграцијата на културните актери и претприемачи во европските мрежи. 
Податоците што беа употребени за подготовка на овој извештај беа собрани преку онлајн состаноци со различни категории засегнати страни. Беа собрани со цел да му помогнат на Министерството за култура околу приоритетите за развој на наследството и културата и креативните сектори кои му служат на економскиот и општествениот развој. Културните и креативните сектори може да се дефинираат според дефиницијата што е усвоена од страна на институциите на Европската Унија. Тие го опфаќаат културниот сектор – наследство, изведувачки уметности, музеи, музика, издаваштво, аудиовизуелни уметности, видеоигри, настани и креативни индустрии – дизајн, рекламирање, архитектура и мода. 
Виртуелната посета се одржа на 9, 10 и на 17 декември 2020 година. 
 Неколку состаноци со засегнатите страни помогнаа да се идентификуваат предизвиците и можностите што биле употребени за формулирање на препораките. Целта на мисијата е планирање и воспоставување долгорочна стратегиска рамка која би ги пребродила политичките пресврти. 
3. Главни предизвици и можности

Предизвиците кои се поврзани со развојот на кохерентна културна политика се познати за земјите со ограничени буџетски ресурси и тесно разбирање на вредноста и потенцијалот на инвестирањето во културата за да се генерира економски и општествен развој. Очигледно е дека Република Северна Македонија се соочува со многу предизици, повеќето со кризата поврзана со КОВИД-19, која остави последици врз економијата  и врз јавните финансии во многу земји.

Во почетокот, експертите сакаат да нагласат дека една кохерентна стратегија за политика на култура ќе помогне кон обраќањето на општествена кохезија во една мултиетничка држава и ќе помогне во формулацијата на поинклузивен општествен пристап, предизвикувајќи вклучување на заедницата и зајакнување на граѓаните, способни да се спротивстават на поделбата на политичката реторика и мешањето.
По направените консултации со засегнатите страни, беа идентификувани следниве главни предизвици:

· Потреба од реформи во јавната администрација со цел да се подобри транспарентноста на управувањето и трошењето.
· Подобрување на собирањето на податоци за културата и за креативните сектори.
· Дигитализирање на процедурите.
· Операционализирање на визијата на политиката.
· Наградување според заслугите.
· Ценење на професионалната стручност за политичко назначување.
Јасно е дека се спроведува реформа за јавната администрација на земјата и дека стратегијата на реформата води кон функционален преглед на Министерството за култура планиран за следните месеци во согласност со усвојувањето на Стратегијата за транспарентност и на Стратегијата за реформи во јавната администрација за периодот 2019 – 2021 година, како и Програмата за реформи во управувањето со јавните финансии. 
· Многу засегнати страни критикуваат кога станува збор за распределбата на средства (транспаретност, одложување, процедури, приоритети) и недостиг на податоци и статистика да ги поткрепи одлуките за политиките. Тие повикуваат на јасна карта на патот за културна политика со цел да служи на општествената кохезија и на економскиот развој. Треба да се ревидира политиката за набавки за да се приспособи кон спецификите на културната политика. 
· Северна Македонија треба да ги подобри своите стандарди во заштитата на интелектуалната сопственост и авторските права. Извештајот на Европската комисија за комуникацијата за политиката за проширување во октомври 2020 г.
 забележа напредок  со подигнувањето на свеста за борбата против фалсификување, шверц и внесување на шверцувани добра вклучувајќи и зголемување на запленета стока. Се очекува да има измени на Законот за авторските права како приоритет за усогласување со правните стандарди на Европската Унија. Некои од засегнатите страни се запрашаа дали Министерството има капацитети и експерти за да ја спроведе оваа важна реформа.
· Националната стратегија за развојот на културата за периодот 2018 – 2022 година сѐ уште е во рана фаза од спроведувањето и работите треба да се интензивираат. Дополнително е одложено усвојувањето на законите за културата и за заштитата на културното наследство, како и на Националната стратегија за заштита на културното наследство. Засегнатите страни се пожалиле на недостатиг од оперативен план чија цел било спроведувањето на Националната стратегија. Тие, исто така, побарале повеќе дејства со цел спроведување на Законот за децентрализација за да се поддржат локалните дејства од областа на културата надвор од Скопје. Загрижува фактот што културната понуда и инвестирањето во регионите се распаѓаат.
· Несоодветната употреба на ресурсите на Инструментот за претпристапна помош (ИПА) за финансирање проекти од културната и креативната индустрија во земјата во согласност со целите на културната политика за поддршка на наследството и културниот развој и креативните сектори (ККС).
· Очигледен недостиг на значајни вештини го одразува и недостатокот во образовниот систем за подготовка на креативната економија и управувањето на ресурсите во областа на културата (вклучувајќи го и наследството). Истражувачите и конзерваторите бараат подобро разбирање и засилување за да ја спроведат својата работа. Инспекциите и надзорот треба да се дадат на луѓе со искуство во работа со наследство и конзерваторска работа. 
· Не постои конкретна политика за поддршка на развојот на локалните културни и креативни индустрии, како: агенти за економски развој, иновација, претприемништво и групирање за помош во произлегувањето на дигитална и креативна економија. 
· Политиката треба да вклучи поддршка на дистрибуцијата на производи од областа на културата и промоција на пазарот/промоција на ваквото производство.
· За да се заштити културното наследство, потребно е подигнување на свеста, како и редовно и соодветно прераспределување на буџетот. Властите мора да ја интензивираат меѓуинституционалната соработка во заштитата на културното наследство и спречување на незаконски градби на места со статус „културно наследство од особена важност“, како што се Охрид и Старата скопска чаршија. Треба да се направи измена на Законот за градба со цел да овозможи заштита на културното наследство (да се ревидира конзерваторската привилегија доделена на архитекти и градежници). 
Во текот на прегледот на политиката беа идентификувани следниве можности:

· Голем фонд таленти и силно разграничени ресурси од областа на културата (наследство, институции, етничка разновидност, занаети).
· Појавата на живописен, културен и креативен сектор со капацитет да учествува и да придонесува во консултативните политики и во создавањето на акциски планови (на пример СМПЗКИ).
· Јасната политика ќе иницира промена и реформа.
· Докажаната можност на операторите за пристап до финансирањето на Креативна Европа и генерирањето на регионална соработка во областа на културата со соседните земји. Добра политика е совпаѓањето на финансираните проекти што добиле средства од Креативна Европа. 
· Поддршка од меѓународни донатори (особено културни институти) и можности за финансирање од Европската Унија (особено преку ИПА и неодамнешни иницијативи за финансирање на Западен Балкан, конкретно таргетирајќи ја културната соработка). 
· Жедта на граѓаните за локална културна содржина и културно учество. 

· Внатрешната важност на културната политика да ги обедини земјата и граѓаните што живеат таму.
· Потребата да се создаде атмосфера за културата со цел младите и талентирани луѓе да не ја напуштат државата.
4. Препораки за политики

Препораките од експертите до Министерството за култура се наведени овде.
4.1.  Приоритени мерки за поддршка на јавната администрација за култура
Спроведување на Стратегијата за реформи во јавната администрација 2018 – 2022 година и на Програмата за реформи во управувањето со јавните финансии 2018 – 2021 година. Министерството за култура особено треба:
· Да постави рамка која ќе осигури целосно почитување на заслугите врз кои се темели регрутирањето во високодржавните служби и други позиции во институции од областа на културата.
· По приоритет да го организира прегледот на хоризонталната функционалност и да го започнува неговото спроведување за да се обезбеди граница на јасна отчетност меѓу услугите и институциите.
· Да обезбеди целосно спроведување на Законот за општа административна постапка и да осигури транспарентност и праведност. 
Како дел од функционалниот преглед, Министерството треба да ја земе предвид изводливоста на распределбата на средства/субвениции на независна јавна агенција која ќе го известува Министерството и ќе управува со апликациите за финансирање. Министерството за култура треба да размисли за доделување поголема независност на јавните агенции со цел тие да се зајакнат. Политиката за јавни набавки треба да биде ревидирана со цел да ги земе предвид спецификите на културниот и на креативниот сектор. Политиката за финансирање, исто така, треба да се осврне и на застојот и поддршката на дигиталната транзиција. 
Како приоритет, Министерството треба да развие статистички капацитет за мапирање на економската и на општествената важност на културните и на креативните сектори со цел да се разбере придонесот на тие сектори, да се идентификуваат сектори со потенцијали за раст и барање политика за поддршка. Исто така, мапирањето би помогнало во развојот на инструменти за мерење и показатели што можат да го проценат влијанието на мерките врз политиката. Исто така, мапирањето ќе помогне во подигнувањето на свеста за важноста на секторот. 
Министерството за култура треба да постави карта за спроведување на националната стратегија за културен развој и да ги интегрира културниот и креативниот сектор во нејзиниот развој. Министерството треба јасно да ја воспостави својата улога и својата амбиција за работење кон општествена кохезија и заемно разбирање со цел да ја направи културната разновидност силна страна на земјата.
Министерството за култура треба да развие посилни врски со другите внатрешни сектори и да иницира вкрстена административна соработка, особено во контекст на економијата (претприемништво, иновација, инкубација, инвестиции), образование (уметничко образование, учество и управување со културата), децентрализација (културна понуда, учествo, културни центри) и европски работи (интеркултурен дијалог, регионален пазар за културни добра и услуги, финансирање, меѓународно вмрежување).
Министерството за култура треба да развие или да иницира проекти со големи размери способни за ИПА-финансирање за решавање на недоволно финансирање во наследството и креативниот и културниот сектор, со цел да се изгради капацитет и обем за развој на културни услуги што можат да го задоволат не само домашниот туку и западноевропскиот пазар.
Менторирањето и размената на програми може да се спроведе со земјите кои имаат волја и се подготвени да споделат стручно знаење за професионалци во управувањето со културата, спроведување на интелектуалната сопственост, претприемништво, конзервација и заштита на културното наследство. Треба да се охрабрат мобилноста, уметниците и културните оператори и претприемачи. 
Министерството за култура треба да преземе иницијатива за организирање самит за култура и креативна индустрија за да собере културни и креативни претприемачи од Република Северна Македонија и од Западен Балкан за да се стимулира меѓуграничната соработка, како и да се подигне политичката свесност за потенцијалот во секторот.
Постои потенцијал Република Северна Македонија да стане регионален креативен центар во согласност со исходот од Самитот во Загреб на 6 мај 2020 година каде што лидерите од Западен Балкан се согласиле дека продлабочувањето на регионалната економска интеграција мора да биде значаен дел од напорите за закрепнување на Западен Балкан. Република Северна Македонија би можела да одигра конструктивна улога во градењето на заеднички регионален пазар за услугите на културниот и на креативниот сектор.
4.2. Приоритетна мерка за поддршка на развојот на креативниот и културниот сектор и на наследството
Од Министерството за култура бевме информирани дека моментално се подготвува Национална стратегија за заштита и употреба на културно наследство, како и нов Закон за заштита на културно наследство. Започна активноста за подготвување листа на културно наследство од национална важност. Новиот закон предвидува намалување на бирократските процедури и усогласување на заштитата на културното наследство со релевантните меѓународни конвенции. Акцентот ќе се стави на заштитата на нематеријалното културно наследство. За решавање на недостигот на вештини, се планира отворање на додипломски студии за конзервација. 
Експертите препорачуваат институциите што се задолжени за културното наследство потесно да соработуваат со културниот и со креативниот сектор во области како: фестивали/настани за изведувачки уметности, дизајн на услуги и производи, дигитален ангажман (виртуелна и проширена реалност), занаети и мода. Ова ќе придонесе кон подигнување на свеста за локално произведените производи и услуги (кои придонесуваат кон воспоставувањето на пазар), како и поддржување на актрактивноста на локалитети за посетители, вклучувајќи и туристи.
Политиката поддржува (во форма на субвениции или регулатива) и не треба да таргетира само создавање и производство туку треба да ја земе предвид и поддршката за дистрибуција и промоција, особено за производи и услуги од областа на културата (книги, музика и филм). Локалните медиуми треба да се поттикнат или да ја покажат локалната продукција од областа на културата. 
Со цел да се поттикне инвестирање средства во интелектуална сопственост и да се наградат создавачите, како и да се привлечат локални и странски инвестиции, Република Северна Македонија треба да ја подобри својата законска рамка за авторското право и спроведување на законот. Ова подразбира усогласување со законодавството на Европската Унија на полето на усогласување на авторските права и управување со правата за интелектуална сопственост. 
Треба да се направат напори да се групираат културниот и креативниот сектор со другите сектори, како интелектуална сопственост/дигитални уметности и туризам, за да се охрабри развојот на нови услуги кои ги одразуваат новите форми на културно консумирање преку дигитални мрежи, социјални медиуми и апликации. Кај туризмот, на пример, ова може да подразбира здружување на проширен делумен договор на Програмата на Советот на Европа за културни патишта да ѝ помогне на Република Северна Македонија во поттикнување на културниот туризам како мотор на европскиот развој, особено за локалните мали и средни претпријатија. 
Постои потреба за воспоставување агенција чија крајна мисија е да се создаде добро координирана и конзистентна средина која ќе овозможи развој и зацврстување на културните и на креативните индустрии во Република Северна Македонија. Овој ентитет може, исто така, да игра улога на национално координативно тело на програмите на Европската Унија, Креативна Европа/Западен Балкан/ИПА со цел да се осигури поголема флексибилност, транспарентност и помош oколу прибирањето средства.
5. Заклучоци – кон модерна културна политика
Во постиндустриските општества културата е секаде. Како територијален ресурс што произлегува од јазикот, историјата, талентот, индустриите и спецификите што го создаваат наследството, достигнува многу подалеку од музеите, локалитетите со културно наследство или традиционалните институции од областа на културата.
Со оглед на тоа што културата ги поттикнува иновацијата, општественото и креативното претприемништво, како и нови работни практики, таа ги инспирира и ги мотивира технолошките центри, креативните кластери, популарните фестивали, дигиталните мрежи, новото производство и услугите. Моќните канали на социјални медиуми употребуваат добра од областа на културата како главни ресурси за генерирање размена на вредни податоци (музика, мода, серии, игри, изведувачки уметности и спорт). И покрај  нејзината економска важност, културните активности ги поддржуваат општествените интеракции, придонесувајќи местата да бидат привлечни и мирни и, исто така, придонесувајќи за подобрување на благосостојбата (културата како индустрија за среќа). Здравствената криза има цел да ја нагласи важноста на културата во одржливите културни интеракции. Секој недостиг на културна понуда има негативно влијание врз атрактивноста на местата (притоа засегајќи ги секторите за недвижности и угостителство и севкупната организираност на општеството започнувајќи од транспорт па сѐ до надзор).
Овој капацитет за формирање на нашиот секојдневен живот подразбира повторна процена на целите на културната политика кои првично се наменети за поинаков свет, свет кој е помалку глобализиран, рамен и поврзан, похиерархиски и фокусиран на управување на водечки институции. 
Модерната културна политика треба да биде креирана да ѝ помогне на културата да работи како поттикнувач, како агенс за промена, управување со едно ново просветлување и колективна волја. Ова значи дека во суштина културата треба да се земе како ресурс кој подразбира:
· заштита од трендови за стандардизација кои ги деградираат богатството и разновидноста на културата;
· промоција за збогатување, иновации, предизвици и поврзување со цел да се зајакнат заедниците и поединците;
· воздигнување со цел да се негуваат солидарноста и емпатијата низ културите за да се создаде колективна волја за соочување со локалните и со глобалните предизвици.

20 јануари 2021 година
 Анекс 1
	Датум на аплицирање
	13  мај 1993 г.: Статус на специјален гостин во Парламентарното собрание на Советот на Европа
25 јуни 1993 г.: Датум на кандидатура за пристапување

	Пристапување
	9 ноември 1995 г.
Мислење 191 (1995) Aпликација од „Поранешна Југословенска Република Македонија“ за членство во Советот на Европа 

	Ратификација на ЕСЧ
	10 април 1997 г.

	Релации со судот
	Во Европскиот суд за човекови права судија е Јован Илиевски (од февруари 2017 година).
Во 2019 година Судот разгледа 257 апликации кои се однесуваа на Република Северна Македонија, од кои 246 биле недопуштени. Судот донел 12 пресуди (во врска со 11 предмети), од кои 9 утврдиле барем една повреда на Европскиот суд за човекови права.
Профил на земјата/ЕСЧП (последен пат ажурирано: јули 2020 година)

	Извршување на пресудите  од ЕСЧП
	Листа со факти за земјата – Република Северна Македонија  (ажурирано: октомври 2020 година)

	Потпис/Ратификување на конвенциите од Советот на Европа 
	До денес, Република Северна Македонија ги  потпиша и ги ратификува следниве (95) конвенции.
До денес, Република Северна Македонија ги потпиша, но не ги ратификува следниве (9) конвенции.

До денес, Република Северна Македонија ниту ги потпиша ниту ги ратификува следниве (104) конвенции.


Ратификување на главните конвенции на Советот на Европа

	
	Бр.
	Наслов
	Потпишано
	Ратификувано
	

	
	ЕСЧП протоколи:
	

	
	214
	Проктокол 16 од ЕСЧП
	
	
	

	
	213
	Проктокол 15 од ЕСЧП
	21.11.2013
	16.6.2016
	

	
	187
	Проктокол 13 од ЕСЧП
	3.5.2002
	13.7.2004
	

	
	177
	Проктокол 12 од ЕСЧП
	4.11.2000
	13.7.2004
	

	
	114
	Проктокол  6 од ЕСЧП
	14.6.1996
	10.4.1997
	

	
	Варшавска конвенција:
	

	
	198
	За перење пари, запленување и одземање на приходите стекнати од криминал и финансирање на тероризам
	17.11.2005
	27.5.2009
	

	
	197
	За дејства против трговија со луѓе 
	17.11.2005
	27.5.2009
	

	
	196
	Конвенција за превенција од тероризам 
	21.11.2006
	23.3.2010
	

	
	217
	Дополнителен протокол на Конвенцијата на Советот на Европа за превенција од тероризам 
	18.1.2017
	
	

	
	Mалцинства:
	

	
	157
	Рамковна конвенција за заштита на националните малцинства
	25.7.1996
	10.4.1997
	

	
	148
	Европска повелба за регионални или малцински јазици
	25.7.1996
	
	

	
	Општествена повелба:
	

	
	163
	Европска општествна повелба (ревидирана)
	27.5.2009
	6.1.2012
	

	
	035
	Европска општествена повелба
	5.5.1998
	31.3.2005
	

	
	Друго:
	

	
	216
	Конвенција против трговија со човечки органи
	
	
	

	
	210
	Конвенција на Советот на Европа за спречување и борба против насилството врз жените и семејното насилство
	8.7.2011
	23.3.2018
	

	
	201
	Заштита на децата од сексуална експлоатација  и сексуална злоупотреба 
	25.10.2007
	11.6.2012
	

	
	200
	Одбегнување на ситуација на граѓани кои не се регистрирани во државата, а во насока на добивање на државјанство
	
	
	

	
	185
	За компјутерски криминал
	23.11.2001
	15.9.2004
	

	
	174
	Конвенција за граѓанско право против корупција
	8.6.2000
	29.11.2002
	

	
	173
	Конвенција за кривично право против корупција
	28.7.1999
	28.7.1999
	

	
	166
	За националност
	6.11.1997
	3.6.2003
	

	
	132
	За прекугранична телевизија
	30.5.2001
	18.11.2003
	

	
	122
	Европска повелба за локална самоуправа 
	14.6.1996
	6.6.1997
	

	
	108
	За заштита на поединци во врска со автоматска обработка на податоци
	24.3.2006
	24.3.2006
	

	
	106
	Европска конвенција за прекугранична соработка меѓу територијалните заедници или власти
	
	
	


Анекс 2 – Правна рамка
Правната рамка во Република Северна Македонија која ги регулира процесите во културата и работата на нејзините институции се состои од збир од правила, подзаконски акти, стратегии и годишни оперативни стратегиски планови на Министерството за култура.
На полето на културата, оперативни се 16 закони:
1. Закон за културата со седум (7) активни подзаконски акти во негови рамки 
2. Закон за библиотеките со пет (5) активни подзаконски акти во овој закон 
3. Закон за музеите со осум (8) активни подзаконски акти во негови рамки
4. Закон за аудиовизуелните добра со шест (6) активни подзаконски акти во негови рамки 

5. Закон за заштита на културното наследство со триесет (30) активни подзаконски акти

6. Закон за авторското право и сродните права со два (2) активни подзаконски акти
7. Закон за издавачката дејност со пет (5) активни подзаконски акти

8. Закон за кинематографија со три (3) активни подзаконски акти во негови рамки
9. Закон за спомен-обележја и спомен-куќи со два (2) активни подзаконски акти 
10. Закон за употребата на македонскиот јазик со седум (7) активни подзаконски акти

11. Закон за прогласување на Старата скопска чаршија за културно наследство од особено значење
12. Закон за прогласување на Старото градско јадро во Охрид за културно наследство од особено значење 
13. Закон за управување со светското природно и културно наследство во Охридскиот Регион со еден (1) активен подзаконски акт во негови рамки. План за управување со светското природно и културно наследство во Охридскиот Регион со акционен план за периодот 2020 - 2029 година
14. Закон за прогласување на монументално цело Крушево за културно наследство од посебна важност
15. Закон за прогласување на Старото градско јадро во Кратово за културно наследство од посебна важност

16. Закон за прогласување на Старото градско јадро во Битола за културно наследство од посебна важност

Анекс 3 – Конвенции на Обединетите нации
Република Северна Македонија ги ратификуваше следниве конвенции на Обединетите нации кои се под надлежност на Министерството за култура:
1. Конвенција за заштита на културното наследство во случај на вооружен судир со регулативи за нејзино извршување
2. Конвенција за средства за забрана и спречување на недозволен увоз, извоз и пренесување на сопственост на културни добра
3. Конвенција за заштита на светското културно и природно наследство
4. Конвенција за заштита на нематеријално културно наследство

5. Конвенција за заштита и унапредување на разновидноста на културното изразување

6. Универзална конвенција за авторско право со Декларација во прилог на член XVII и Резолуцијата во врска со член XI и Конвенцијата за универзално авторско право ревидирана во Париз на 27 јули 1971 година, со Декларација во прилог на член XVII и Резолуцијата во врска со член XI 
7. Конвенција за заштита на производителите на фонограми против нивно незаконско размножување 

8. Конвенција на воспоставување Светска организација за интелектуална сопственост
Извор: Министерство за култура

Анекс 4 – Програма  

Подготовка во есен 2019 година, со контакти од Министерството за култура во поглед на водење Рецензија за културна политика во почетокот на 2020 година. Плановите мораа да се одложат поради кризата со КОВИД-19.

	Датум и време
	

	9 декември 2020 г.
	Првична сесија со Министерството за култура за да се објасни прегледот на политиката и да се подготват консултации со засегнатите страни. 

·  Дафина Џепароска
· Нада Пешева
· Елена Бојаџиева
· Биљана Прентоска

	10 декември 2020 г.

	10:00 – 11:30 ч.
	Состанок со претставниците на културните и креативните индустрии (НО, Приватен сектор)
· Елена Бојаџиева –  претседател на СМПЗКИ (Сојуз на македонски професионални здруженија во креативните индустрии)
· Петар Котевски – MАГДА (Асоцијација за развој на игри)

· Ника Гавровска – „Гаврошбукс“ ( независна издавачка куќа)

· Соња Ставрова – БАЛБ (Асоцијација на професионални фотографи)

· Ирина Тошева – независен моден креатор
· Александар Ристовски – Асоцијација на изведувачи, продуценти и автори ЗИПА 
· Крсте Господиновски – Анимација, Фестивал на филмови „Флипбук“
· Саша Станичиќ – „АФИДИ“ – Асоцијација на филмски професионалци 
· Зоја Таревска – проектен  координатор на СМПЗКИ
· Жарко Иванов – Анимација, Фестивал на филмови „Флипбук“
· Рисима Рисимкин – Скопје танцов театар
· Билјана Тануровска – Локомотива, НО, изведувачки уметности 
· Јана Коцевска – Тиииииит!Инк - НО
· Билјана Црвенковска – Асоцијација на издавачи на книги
· Јасна Шоптрајанова – независен продуцент во бласта на културата 
· Aпостолова Башкар – ИТИ - postolova Baskar  – ITI – Центар за меѓународна театарска култура 
· Филип Јовановски – Акто фестивал – современа уметност
· Симона Гајдоска – Арт фестивал – продуцент
· Galaxy J6 на Ива
Дискутирани теми: Политики кои се однесуваат на креативните индустрии. Креативните индустрии во националните стратегии. Предизвици и идни перспективи.


�Извор Европска комисија – Извештај за пристапување, работни материјали на вработените – октомври 2020


�Извор: Министерство за култура, Република Северна Македонија


�Британски совет (2010). Мапирање на креативни индустрии во Република Македонија, страница 66





�Институт за статистика на УНЕСКО (2017).http://uis.unesco.org/en/country/mk?theme=culture


�Компендиум за културни политики и трендови (2020). Country Profile North Macedonia, page 30.https://www.culturapolicies.net/wp-content/uploads/pdf_full/nort_macedonia/macedonia_092018.pdf.


�Ibidem, страни 29 и 31


� Council of Europe. Ljubljana Process.https://www.coe.int/en/web/culture-and-heritage/Ljubljana-process.


�Конвенцијата беше усвоена од страна на Комисијата на министри при Советот на Европа на 13 октомври 2005 г. и отворена за потпис до земјите членки во Фаро (Португалија) на 27 октомври истата година и влезе во сила на 1 јуни 2011 година. До денес, 20 земји членки на Советот на Европа ја ратификуваа Конвенцијата и 5 земји ја потпишаа. � HYPERLINK "https://www.coe.int/en/web/culture-and-heritage/faro-convention" �https://www.coe.int/en/web/culture-and-heritage/faro-convention�. Северна Македонија ја ратификуваше во 2011 година). Фарската конвенција ги нагласува важните аспекти на наследството, кои се однесуваат на човековите права и демократијата. Промовира широко разбирање за наследството и неговата релација со заедниците и општеството. 


�Друштво за издавање, промет и услуги Готен груп ДООЕЛ Скопје; Асоцијација за развој на културата и екологијата Сенсус Скопје; Платформа за граѓанско вклучување преку уметничките и културни практики Социопеч Скопје; Локомотива - Центар за нови иницијативи во уметноста и културата; Република Македонија Национална установа Музеј на современата уметност Скопје; Јадро - Асоцијација за независна културна сцена - Скопје


�Европска комисија (2014). Инструмент за претпристапна помош (ИПА 2)2014-2020, страница 6, �HYPERLINK "https://ec.europa.eu/neighbourhood-enlargement/sites/near/files/annexes/2020_ad1_eu_for_municipalities.pdf"�https://ec.europa.eu/neighbourhood-enlargement/sites/near/files/annexes/2020_ad1_eu_for_municipalities.pdf�





�Извор: работен документ на вработените на Европската комисија – Извештај за Северна Македонија 2020 – 6.10.2020 – Комуникација за политиката за проширување на Европската Унија (SWD 2020-351 final)


� SEE наследство е мрежа од невладини организации од Југоисточна Европа основана во 2006 година. Нејзината мисија е да работи за заштита и промоција на заедничко културно наследство со цел да се охрабри самоодржлив развој во регионот. Извор: � HYPERLINK "http://www.seeheritage.net/index.php/about-see-heritage-network" �http://www.seeheritage.net/index.php/about-see-heritage-network�


� CoMoCoSee е единствена платформа за соработка создадена од министерите кои се одговорни за културата во Југоисточна Европа (вклучувајќи ја и Северна Македонија). Нејзината главна цел е да ја зацврсти регионалната соработка и да ги поттикне културното наследство и креативноста како двигатели за одржлив развој и регионално интегрирање. Охридската регионална стратегија за културна соработка  во Југоисточна Европа беше одобрена во 2014 година.  Заложбата на CoMoCoSee за нејзино спроведување е потврдено и со усвојувањето на декларациите во Истанбул (Турција, 2016 година) и во Тирана (Албанија, 2017 година). Извор: � HYPERLINK "https://comocosee.org/documents/declarations/" �https://comocosee.org/documents/declarations/�


�Берлинскиот процес има цел да ја зголеми регионалната соработка на Западен Балкан и да им помогне на овие земји во процесот на интеграција во Европската Унија. Во 2019 година го објави краткиот извештај „Форум за граѓанско општество на Западен Балкан за долгорочни механизми за културна соработка во Југоисточна Европа“. Извештајот ги идентификува пречките за регионална културна соработка во регионот на Западен Балкан и дава препораки за поттикнување на дијалогот и соработката меѓу културните оператори. Извор: � HYPERLINK "https://berlinprocess.info/wp-content/uploads/2019/07/CFP-PB-06-19-fill-4.pdf" �https://berlinprocess.info/wp-content/uploads/2019/07/CFP-PB-06-19-fill-4.pdf�





�Програмата на мисијата се наоѓа во Анекс 4.


� Работен документ на персоналот на Комисијата за политиката за проширување – Извештај за Република Северна Македонија 6 октомври 2020 г., � HYPERLINK "https://ec.europa.eu/neighbourhood-enlargement/sites/near/files/north_macedonia_report_2020.pdf" �https://ec.europa.eu/neighbourhood-enlargement/sites/near/files/north_macedonia_report_2020.pdf�





� Примери за принципи за културата да работи како стратегиски агенс за трансформација


 � HYPERLINK "https://keanet.eu/manifesto-for-a-modern-cultural-policy/" �https://keanet.eu/manifesto-for-a-modern-cultural-policy/�   





